
Registru Centrali tal-Kreditu - Mistogsijiet Komuni

X'inhu r-Registru Centrali tal-Kreditu?

Ir-Registru Centrali tal-Kreditu (Central Credit Register - CCR) hu database ta' informazzjoni
mhux anonima dwar kull espozizzjoni tad-debituri, kemm ta' persuni legali kif ukoll ta' persuni
naturali; l-informazzjoni tigi pprovduta minn istituzzjonijiet ta' kreditu (banek) residenti
licenzjati mill-MFSA (Awtorita ghas-Servizzi Finanzjarji ta' Malta). Dawn il-persuni jistghu
jkunu kumpaniji residenti jew mhux residenti, finanzjarji jew mhux finanzjariji, privati u pubbli¢i
(minbarra istituzzjonijiet ta' kreditu), individwi, negozjanti/proprjetarji wahdanin, u
organizzazzjonijiet li m’ghandhomx skop ta’ profitt, li jkollhom espozizzjonijiet ta' izjed minn
€5,000.

ll-banek huma obbligati jipprovdu informazzjoni dwar il-klijenti attwali taghhom skont id-
Direttiva Nru 14 tal-Bank Centrali ta' Malta (id-"Direttiva"). Kull bank ghandu jirrapporta lill-
Bank Centrali ta' Malta I-bilanéi tal-espozizzjonijiet ta' kull klijent li jagbzu 1-€5,000 kif
irregistrati fi tmiem ix-xahar; dan ghandu jsir sal-ghoxrin jum kalendarju tax-xahar ta' wara x-
xahar ta' referenza li ghalih jirreferu I-bilanci.

*Espozizzjoni"” tfisser self, self anti¢ipat, bilan¢ negattiv fuq kont bankarju, linji ta' kreditu,
garanziji finanzjarji jew kull facilita ohra ta' kreditu fi kwalunkwe munita li, megjusin
individwalment, jagbzu €5,000 jew l-ekwivalenti fmunita barranija skont kalkolu abbaZzi tar-
rati tal-kambju ppubblikati fuq is-sit elettroniku tal-Bank Centrali Ewropew.

Min hu responsabbli ghall-amministrazzjoni tar-Registru Centrali tal-Kreditu?

ll-Bank Centrali ta' Malta ("il-Bank") hu l-awtoritd responsabbli ghall-amministrazzjoni tas-
CCR f'Malta.

X'inhu l-iskop ghat-twaggqif tar-Registru Centrali tal-Kreditu?

Is-CCR iservi primarjament bhala pjattaforma komuni ta' data dwar ir-riskji tal-kreditu, li
ghandha tappogga lill-istituzzjonijiet ta' kreditu meta jaghmlu evalwazzjoni tar-riskji tal-kreditu
relatati ma' debituri attwali u futuri; din tghinhom biex jevalwaw ahjar ir-riskji meta jaghtu
facilitajiet ta' kreditu u biex jissorveljaw krediti u riskji ezistenti.

Barra minn hekk, din se tappogga lill-Bank fil-gadi tad-dmirijiet relatati mal-istabbilta
finanzjarja u wkoll fl-analizi ekonomika u statistika tal-espozizzjonijiet tal-kreditu ta'
istituzzjonijiet ta' kreditu licenzjati lokalment.

It-twaqqif tas-CCR ghandu wkoll jikkontribwixxi b'mod pozittiv ghall-puntegg ta' Malta fl-Ease
of Doing Business Index tal-Bank Diniji.



X'kategoriji ta' espozizzjonijiet jingabru mir-Registru Centrali tal-Kreditu?

Fis-CCR se tigi mizmuma data relatata ma' bilan¢i negattivi fuq kontijiet kurrenti, kards tal-
kreditu, bilan¢i negattivi u self flessibbli, linji ta' kreditu li mhumiex kreditu flessibbli, ammonti
ricevibbli relatati mal-kummer¢, leasing finanzjarju, self, self minghand konsorzju, impenji ta'
self, garanziji finanzjarji u impenji ohra.

L_-istituzzioniiiet ta' kreditu huma kollha obbligati _iirrappurtaw id-data dwar il-kreditu lill-Bank
Centrali ta' Malta biex din tiddahhal fir-Registru Centrali tal-Kreditu?

lva, l-istituzzjonijiet ta' kreditu kollha licenzjati mill-MFSA huma legalment obbligati
jissottomettu informazzjoni preciza lill-Bank Centrali ta' Malta fir-rigward ta' espozizzjonijiet li
jagbzu I-€5,000.

Persuni legali jew naturali jistghu jirrifiutaw li data dwarhom tiddahhal fir-Registru Centrali tal-
Kreditu?

Le, persuni legali jew naturali ma jistghux izommu lill-istituzzjonijiet ta" kreditu milli jipprovdu
lill-Bank Centrali ta' Malta I-informazzjoni dwar |-espozizzjonijiet taghhom biex din tiddahhal
fis-CCR. Ghalkemm l-istituzzjonijiet ta' kreditu jkollhom aécess ghal din I-informazzjoni, ma
jistghux jizvelawha lil partijiet terzi, u jistghu juzaw din I-informazzjoni biss ghall-analizi tar-
riskji tal-kreditu.

X'informazzjoni se tinzamm fis-CCR?

Id-Direttiva tistabbilixxi firxa ta' fatturi li jistghu jinzammu ghall-finijiet tas-CCR. Dawn
jingasmu bejn data mehtiega biex tidentifika lil min jissellef (identifikaturi), u data dwar
kreditu u riskji tal-kreditu relatati mal-evalwazzjoni tal-kreditu ta' kontroparti partikolari.

Min ghandu ac¢céess ghad-data mizmuma fis-CCR?

Ghall-istituzzjonijiet ta' kreditu hi ac¢essibbli I-informazzjoni mizmuma fis-CCR dwar il-klijenti
attwali taghhom, bil-kundizzjoni li din I-informazzjoni tintuza ghall-evalwazzjoni tar-riskji tal-
kreditu skont id-Direttiva.

L-istituzzjonijiet ta' kreditu ghandhom ukoll a¢¢ess ghal data dwar klijenti futuri, sakemm
dawn tal-ahhar jaghtu I-kunsens taghhom billi jiffirmaw Formola ta' Notifika dwar Talba ghal
Informazzjoni, li ghandha tintbaghat lill-Bank Centrali ta' Malta b'mod elettroniku. Din il-
procedura tapplika wkoll meta I-Bank jaghti ac¢ess ghal informazzjoni dwar min jaghmel
tajjeb ghall-klijent u dwar partijiet konnessi* mal-kljent. Is-CCR m'ghandux izomm
informazzjoni dwar il-garanziji li jkunu qed jigu offruti minn persuni fir-rigward ta'
espozizzjoni.

Huma biss I-individwi maghzula fi hdan kull istituzzjoni ta' kreditu rispettiva li se jkollhom
token ta' access li jippermettilhom a¢éess ghad-data mizmuma fir-Registru.

* "Partijiet konnessi": dan it-terminu jirreferi ghal entitajiet affiljati li joperaw fi hdan I-istess
grupp ta' kumpaniji.



X'mizuri ttiehdu ghall-harsien tad-drittijiet relatati mal-protezzjoni tad-data?

L-Att dwar il-Bank Centrali ta' Malta jiddikjara b'mod ¢ar li t-trasferiment ta' informazzjoni lejn
jew mis-CCR skont il-kundizzjonijiet stabbiliti bid-direttivi tal-Bank, m'ghandux jitgies bhala
ksur tal-obbligi relatati mas-segretezza u I-kunfidenzjalita bankarja skont kull ligi ohra,
sakemm l-istituzzjonijiet u entitajiet ohra li jinghataw ac¢ess ghall-informazzjoni mizmuma
fis-CCR jizguraw |i l-informazzjoni tkun protetta kontra l-uzu hazin u tibga' sigrieta
dagslikieku kienet informazzjoni dwar il-klijenti taghhom stess. Id-Direttiva hi wkoll konformi
mar-rekwiziti stabbiliti bl-Att dwar il-Protezzjoni u |-Privatezza tad-Data (Kap. 440 tal-Ligijiet
ta' Malta). Gew stabbiliti wkoll perjodi ghaz-zamma tad-data biex jigi zgurat li r-rekwiziti tal-
Att dwar il-Protezzjoni u |-Privatezza tad-Data jigu sodisfatti.

Ghal kemm Zmien tinzamm id-data fir-Registru Centrali tal-Kreditu?

Id-data mhux anonima se tinzamm fis-CCR ghal perjodu ta' 24 xahar, bl-e¢cezzjoni ta' data
relatata ma' espozizzjonijiet li jkunu gew indikati bhala self li skada b’aktar minn 90 jum, self
bil-hlas lura differit jew self ikkancellat, fliema kaz id-data tinzamm bhala registrazzjoni mhux
anonima ghal perjodu ta' hames snin. Mal-iskadenza tal-perjodu ta' hames snin, id-data tigi
anonimizzata biex tkun konformi mal-Att dwar il-Protezzjoni u |-Privatezza tad-Data.

X'uzu se jaghmel il-Bank Centrali ta' Malta mid-data mizmuma fis-CCR?

Legalment, il-Bank Centrali ta' Malta jista' juza din I-informazzjoni ghall-iskopijiet li gejjin biss:

(a) i¢c-centralizzazzjoni ta' informazzjoni dwar espozizzjonijiet tal-kreditu;
(b) l-analizi dwar I-istabbilta tas-sistema finanzjarja;

(c) l-implimentazzjoni tal-politika monetarja;

(d) il-kumpilazzjoni ta' statistika;

(e) il-facilitazzjoni tal-valutazzjoni tar-riskji tal-kreditu.

Min hu responsabbli ghall-ezattezza tad-data mizmuma fis-CCR?

L-istituzzjonijiet li jirrappurtaw huma responsabbli ghalkollox fir-rigward tal-ezattezza u I-
kompletezza tal-informazzjoni li jissottomettu biex tiddahhal fis-CCR. Huma wkoll
responsabbli ghal emendi jew rettifiki tal-informazzjoni kif mehtieg, fuq inizjattiva taghhom
stess, fuq talba tal-kontropartijiet taghhom (jekk jagblu mal-klijenti taghhom), fuq talba tal-
Bank Centrali ta' Malta (ftermini ta' ¢erti fatturi) kull meta jsehhu zbalji jew omissjonijiet, jew
fuq talba tal-Kummissarju ghall-Protezzjoni tal-Informazzjoni u tad-Data.

Jiena nista' nikseb ac¢cess ghad-data mizmuma fir-Registru?

Iva, persuna naturali jew legali tista' tikseb access ghal estratt tal-informazzjoni dwarha li
tkun disponibbli fis-CCR. Id-Direttiva tistabbilixxi I-mod kif jista' jinkiseb dan |-a¢¢ess. Persuni
naturali jew legali jistghu jikkuntattjaw lill-Bank Centrali ta' Malta billi jéemplu lit-tagsima tas-
CCR fuq in-numru 25504414 jew billi jibaghtu email lil ccr@centralbankmalta.org jew billi
jibaghtu ittra fl-indirizz postali tal-Bank, biex jitolbu appuntament.

Huma involuti xi spejjez biex nikseb a¢éess ghall-informazzjoni dwari?

Persuni naturali jistghu jiksbu estratt tal-informazzjoni mizmuma dwarhom stess fis-CCR
minghajr hlas. Persuni legali jigu mitluba jhallsu €25 ghal kull estratt.

Fejn nista' nikseb aktar informazzjoni dwar ir-Registru Centrali tal-Kreditu?

Id-Direttiva dwar ir-Registru Centrali tal-Kreditu — Direttiva Nru 14 tal-Bank Centrali ta' Malta
hi acc¢essibbli fuq https://www.centralbankmalta.org/centralbankofmaltadirectives.

